
〈聞者皆歎伏。以爲不可及夫人之卒。年五十七。以趙君登朝封長安縣君。趙君諱扶。仕至屯田員外郎。後二年亦卒夫人之考曰某鄆州中都令。母〉

〈曰范氏乃御史中丞諷之女夫人於趙氏有三子。果卿俊卿皆舉進士。以某年月日塟葬于某所祔趙君之塋。將塟勉過皆来乞銘。某曰。子敢不銘哉。〉

〈銘曰。卜之吉。筮之又吉。千萬年斯安此室。〉

杜員外妻崔氏〈宋范忠宣公集比部杜君夫人崔氏墓誌尚書比部員外郎。杜君名某之夫人崔〉

〈氏。以某年某有某日卒于其子光州定城縣令儀之官舍。熈寧二年四月某日。比部君舉夫人之䘮葬于某所。將塟夫人之弟象之。狀夫人之行以〉

〈求予銘。象之余之執友也。故不得辭而銘之。按崔氏之先。出於齊丁公之後。食采於崔。因以爲氏。積二十八世而至漢東莱侯業又二十三世而至〉

〈後魏七兵尚書休。休之弟宣分爲大小二族。大崔之裔。至唐尤盛。冠于諸姓又十二世至夫人之曾祖諱某。爲周兖州從事。以慕容彦超之叛。說以〉

〈大義。不聴而死。周祖嘉之。贈秘書監。録一子官爲殿直。殿直諱某。累贈某官。生工部侍郎諱某。以清德懿行顯于皇朝。累贈工部尚書。夫人即尚書〉

〈之長女也。少而賢惠。爲父母所鍾愛年十九。尚書聞比部君有俊譽。遂以歸之。事舅姑至孝。曲盡婦道。皇姑福昌君以嚴嗃治内。人不堪其勞。而夫〉

〈人奉順益謹。諸姑方年少。頗加譛愬。而夫人引咎不較。及其出適必罄奩橐以資之。有。䘮夫而歸者撫之彌厚。福昌君感疾累年。手足不能自舉。飲〉

〈食盥櫛。皆俾夫人爲之。而未嘗有倦色。及居䘮。衰毁動人。有古孝婦之風。歲時祭祀。必親具薦羞。極於精潔。平居好讀經史佛書。既曉其義。亦必終〉

〈身行之。復問爲歌詩皆有清。歷善教諸子。而均其撫養人莫知其有嫡庶馬。以比部君登朝。封萬年縣君。改封壽安。晚年又以季妹爲。相國韓公九〉

〈配。恩加冠帔。時内外姻族。多以華侈相尚。獨夫人布素自若。左右或羞之。夫人曰。婦人之服。當視夫之爵秩。豈宜過奢。自取失禮邪。既寢疾。謂諸子〉

〈曰。吾其終乎。吾所遺汝曹者。清白孝謹而已無他物也歛送之具。悉使預備遂瞑目誦佛而逝。享年七十有二。嗚呼。㓜爲淑女。長爲賢婦。其老也能盡〉

〈爲母之道。其終也能順性命之理。可謂德之全。而人之難矣。子八人長曰偉。池州軍事判官。次即儀也。皆廉直有吏能。次僎試將作監主簿。次伾早〉


〈卒。次偕任偓佺皆業大未仕。女三人。長適内殿承制張瑛。次適大理評事張及孫次適應茂材異等科張繢。諸孫及曾孫十人。銘曰。夫人之德。生與〉

